
Shri Vyankatesha Stotram

શ્રીવ્યઙ્કટેશસ્તોત્રમ્

યો લોકરક્ષાર્થમિહાવતીર્ય વૈકુણ્ઠલોકાત્સુરવર્યવર્યઃ ।
શેષાચલે તિષ્ઠતિ યોઽનવદ્યે તં વ્યઙ્કટેશં શરણં પ્રપદ્યે ॥ ૧॥
પદ્માવતીમાનસરાજહંસઃ કૃપાકટાક્ષાનુગૃહીતહંસઃ ।
હંસાત્મનાદિષ્ટનિજસ્વભાવસ્તં વ્યઙ્કટેશં શરણં પ્રપદ્યે ॥ ૨॥
મહાવિભૂતિઃ સ્વયમેવ યસ્ય પદારવિન્દં ભજતે ચિરસ્ય ।
તથાપિ યોઽર્થં ભુવિ સઞ્ચિનોતિ તં વ્યઙ્કટેશં શરણં પ્રપદ્યે ॥ ૩॥
યઆશ્વિને માસિ મહોત્સવાર્થં શેષાદ્રિમારુહ્ય મુદાતિતુઙ્ગમ્  ।
યત્પાદમીક્ષન્તિ તરન્તિ તે વૈ તં વ્યઙ્કટેશં શરણં પ્રપદ્યે ॥ ૪॥
પ્રસીદ લક્ષ્મીરમણ પ્રસીદ પ્રસીદ શેષાદ્રિશય પ્રસીદ ।
દારિદ્ર્યદુઃખાદિભયં હરસ્વ તં વ્યઙ્કટેશં શરણં પ્રપદ્યે ॥ ૫॥
યદિ પ્રમાદેન કૃતોઽપરાધઃ શ્રીવ્યઙ્કટેશાચ્છિતલોકબાધઃ ।
સ મામવ ત્વં પ્રણમામિ ભૂયસ્તં વ્યઙ્કટેશં શરણં પ્રપદ્યે ॥ ૭॥
ન મત્સમો યદ્યપિ પાતકીહ ન ત્વત્સમઃ કારુણિકોઽપિ ચેહ ।
વિજ્ઞાપિતં મે શ‍ૃણુ શેષશાયિન્ તં વ્યઙ્કટેશં શરણં પ્રપદ્યે ॥ ૮॥
વ્યઙ્કટેશાષ્ટકમિદં ત્રિકાલં યઃ પઠેન્નરઃ ।
સ સર્વપાપનિર્મુક્તો વ્યઙ્કટેશપ્રિયો ભવેત્ ॥ ૯॥
ઇતિ શ્રીવાસુદેવાનન્દસરસ્વતીવિરચિતં શ્રીવ્યઙ્કટેશસ્તોત્રં સમ્પૂર્ણમ્ ।

